
Padi e ke ka ga mosetsanyana 
mongwe e bong Naledi. 

Mosetsana yo mosweu ka 
mmala, yo mokutshwane ka 

seemo, e bile gape a na le 
dingwaga di le lesome. O na le 
mogolowe a le mongwe e bong 

Omphemetse le katse ya gagwe 
e a e ratang e bong Kitty. 

 
 
 
 
 
 
 

2 



 
 
 
 
 
 
 
 
 
 
 

Picture 2 

Naledi o rata go lebelela 

thelebishine le katse ya gagwe 
ka nako ya fa a sa dire sepe. 

Seo se mo itumedisa thata le 
go tiisa botsalano jwa gagwe le 

kitty. 

Picture 3 

Ka letsatsi lengwe e ne ya re 
Naledi a tsweletse a tlhatswa 
dijana, a lemoga gore katse ya 
gagwe e na le lebaka e sa fete 
mo thoko ga gagwe jaaka gale. 

O ne a bitsa mogolowe ka 
bonako a mmotsa gore a ga a 

ise a bone Kitty. 

Omphemetse o ne a araba ka 
gore nnyaa ga a ise a bone 

Kitty. Naledi o ne a tsenwa 
ke letshogo mme a simolola go 
lela. O ne a akanya gore a ka se 
tlhole a bone katse ya gagwe 

gape. 

Omphemetse o ne a gomotsa 
Naledi. A mmolelela gore a se 
tshwenyege ka gonne o tla ya 
go mo thusa go batla katse ya 
gagwe kwa sekgweng se se 
gaufinyana le ntlo ya bone. 

Botlhe ba ne ba tswa ba ya 

kwa sekgweng. Omphemetse o 
ne a goa a re “Kitty, Kitty, 
itlhagise, itlhagise, tsala ya 

gago ya nnete e a go tlhoka”. 
O ne a bua jalo a buelela mo go 

Naledi. 

Picture 7 

Morago ga metsotso e le 

lesome ba ntse ba batla, Kitty 
o ne a somoga mo gare ga 

sekgwa mme a tabogela kwa go 
mongwayone Naledi. 

Naledi o ne a tsholetsa katsana 
ya gagwe mme a e raya a re, 
“Kitty, kana ke go rata thata, 
o tsala ya me e e botlhokwa. O 

seke wa tlhola o nyelela jalo.” 

Picture 9 

Naledi le Omphemetse ba ne ba 
boela gae ka boitumelo. 

Omphemetse o ne a raya 
Naledi a re, “go keteka gore re 
bone katse ya gago, re ya go 

dula kwa kamoreng ya boiketlo, 
nna, wena le katse ya gago. Re 
tlaa lebelela ( thelebishine ) le go 

nwa mašwi ka gonne Kitty 
orata mašwi”. Naledi o ne a 

itumela thata mme a dumelana 
le kakanyo eo. 

